4. Քիմիական տարրերի պարբերական համակարգը և պարբերական  օրենքը:

Դասի  հիմնական նպատակները.
ՈՒսուցողական
· Ընդհանրացնել և համակարգել սովորողների գիտելիքները և հմտությունները ուսումնասիրվող նյութի վերաբերյալ: Ամրապնդել նոր սովորած եզրույթները:

Զարգացնող
· Եզրակացություններ և կանխատեսումներ կատարելու ընդհանուր զարգացում
· Մտածողության զարգացում` վերլուծության, համեմատության և ընդհանրացման միջոցով
· Գլխավորը երկրորդականից առանձնացնելու կարողություն:

Դաստիարակչական
· Միայնակ և թիմում աշխատելու կարողությունների դաստիարակում:

Սարքավորումներ.
Պրոյեկտոր, էկրան, սլայդներ, պարբերական աղյուսակը, հանձնարարություններով ծրարներ, պատասխանները գնահատելու քարտեր:

Ընթացքը.

I.Նախավարժանք (աշխատանք պարբերական աղյուսակով)- 4 րոպե
1. Ո՞ր քիմիական տարրը չունի «մշտական գրանցում» պարբերական աղյուսակում: (4)
2. Ո՞ր տարրն են անվանել Ռուսաստանի պատվին (Ռութենիում):
3. Ո՞ր տարրն է ռուսերեն ասում, որ նա նա չէ  (Նեոն):
4. Ո՞ր տարրն է  իսկական հսկա: (Տիտան)
5. Ո՞ր տարրն է պտտվում Արեգակի շուրջը: (ՈՒրան)
6. Ո՞ր տարրն է անվանվում ի պատիվ Մենդելևի: (101-րդը` Մենդելեևիում)
7. Ինչպե՞ս ձևակերպեց պարբերական օրենքը Դ. Ի. Մենդելեևը:
8. Ինչպե՞ս է  հնչում պարբերական օրենքի ժամանակակից ձևակերպումը:

ՈՒսուցիչ-Իհարկե, Մենդելեևը մեծ ներդրում է  ունեցել քիմիայի զարգացման գործում: Սակայն քիմիական տարրերի դասակարգման օրինաչափությունների հայտնաբերման վրա աշխատում էին Արևմտյան Եվրոպայի բազմաթիվ փայլուն գիտնականներ: Այդ գիտնականների կատարած աշխատանքները հող նախապատրաստեցին Մենդելեևի կատարած հայտնագործության համար:


II. Քիմիկոս գիտնականները- 5 րոպե
Սլայդի վրա գիտնականների դիմանկարներն են
1. 1911թ. այս գիտնականը առաջարկեց ատոմի մոլորակային մոդելը: Ո՞վ էր նա: (Էռնեստ  Ռեզերֆորդը)
2. Իռլանդացի գիտնական, որն առաջարկեց էլեկտրականություն փոխանցող մասնիկներն անվանել էլեկտրոններ: (1891թ. Ջորջ Ջոնսոն Ստոնի )
3. Անգլիացի և Ֆրանսիացի գիտնականներ, որոնք ապացուցեցին, որ էլեկտրոնները բացասականապես են լիցքավորված :(Ժոզեֆ Թոմսոն և Ժան Պերրեն)
4. Դրանցից մեկը հաշվեց  էլեկտրոնի արագությունն և զանգվածը (300.000 կմ/վ,  2000 անգամ թեթև է ջրածնից): (Ժոզեֆ Թոմսոն)

Հարց դասարանին
-Ի՞նչն է  հանդիսանում պարբերական օրենքի գրաֆիկական պակերը: (Պարբերական աղյուսակը)

III. Էքսպրես-քննություն (7 րոպե)
ՈՒսուցիչը հերթով աշակերտներին առաքում է քարտեր` հարցերով: Յուրաքանչյուր աշակերտ պետք է պատասխանի մեկ անգամ: Ճիշտ պատասխանի համար տրվում է  մի  գույնի, ոչ ամբողջական պատասխանի համար այլ գույնի, սխալ պատասխանի համար` քարտ-տուգանք: Օրինակ`
1. Ի՞նչ տեղեկություն է տալիս ատոմի կառուցվածքի մասին …

	Կարգաթիվը
	Խմբի համարը
	Պարբերության համարը



2. Օգտվելով Մենդելեևի աղյուսակից, ինչպես որոշել

	Պրոտոնների թիվը
	Նեյտրոնների թիվը
	Էլեկտրոնների թիվը



	Միջուկի լիցքը
	Էներգիական մակարդակների թիվը
	Էլեկտրոնների թիվը արտաքին էներգիական մակարդակում




IV. Առաջադրանք յուրաքանչյուր զույգին: (5 րոպե)
ՈՒսուցիչը յուրաքանչյուր զույգի տալիս է առաջադրանք: Աշակերտները գտնում են տվյալ տարրը և մոտենում աղյուսակին և ցույց տալիս դրա դիրքը և անվանում այն: Օրինակ`

	Միջուկում 13 պրոտոն պարունակող տարր



	Տարր, որի պրոտոնների թիվը հավասար է Մենդելեևի տարիքին, երբ նա հայտնագործեց պարբերական օրենքը:



	Եթե էլեկտրոնների թվին ավելացվի պրոտոնների թիվը, ապա կստացվի 28:




V. Խաղ «Խառնաշփոթ» (7 րոպե): Օրինակ`
1. Տարբերվում են, քիմիական, նեյտրոնների, տարրի, իզոտոպները, թվով, միևնույն:
(Միևնույն քիմիական տարրի իզոտոպները տարբերվում են նեյտրոնների թվով:)

2. Ատոմի, դրական, միջուկը, լիցքավորված է:
(Ատոմի միջուկը լիցքավորված է դրականապես:)

3. Նեյտրոններից, միջուկ, և, կազմված է, ատոմի, պրոտոններից:
(Ատոմի միջուկը կազմված է պրոտոններից և նեյտրոններից:)

4. Միջուկի, որոշվում է, զանգվածին, և, զանգվածը, պրոտոնների, ատոմի, նեյտրոնների, գումարով:
(Ատոմի միջուկի զանգվածը որոշվում է պրոտոնների և նեյտրոնների զանգվածների գումարով:)

5. Հավասար է, թիվը, թվին, էլեկտրոնների, պրոտոնների, ատոմում:
(Էլեկտրոնների թիվն ատոմում հավասար է պրոտոնների թվին:)

6. Թվով, միջուկի, լիցքը, պրոտոնների, ատոմի, որոշվում է :
(Ատոմի միջուկի լիցքը որոշվում է պրոտոնների թվով:)

VI. Ֆիզկուլտ-րոպե «Կենդանի տարրեր»  (5 րոպե)
Պատկերացնենք, որ դուք քիմիական տարր եք: (աշակերտներին բաժանվում են I-III պարբերության տարրերի նշաններ):
ՈՒսուցիչ.
-Դե ձեզ տեսնեմ, մետաղական ջոկատի անդամներ, մի շարք կազմեք համերաշխ:
-Իսկ այժմ կանգնեք այնպես, որ ձեր շառավիղը մեծանա:
-Որտե՞ղ է ամենաուժեղ մետաղը:

Հարց!
Թվարկեք մետաղների առանձնահատկությունները:
-Իսկ այժմ թող շարք կազմեն ոչմետաղները: Շարվեք ըստ ոչմետաղական  հատկությունների ուժեղացման:
Հարց!
-Թվարկեք ոչմետաղների առանձնահատկությունները:

VII. Իսկ այժմ խաղում ենք այո, ոչ : (3 րոպե)
Եթե ճիշտ է դրվում է  +, եթե սխալ է  – :
1. Քիմիական տարրերի հայտնագործման տարեթիվը 1834թ. է (-)
2. Կարգաթվի ֆիզիկական իմաստը կայանում է  նրանում, որ այն որոշում է տարրի ատոմային զանգվածը (-)
3. Պրոտոնների թիվը հավասար է  էլեկտրոնների թվին (+)
4. Մետաղական հատկությունները աջից ձախ թուլանում են (+)

Ինքնաստուգում (2 րոպե)
Պատասխանները փակցված են գրատախտակին` սպիտակ թղթի վրա: Թղթի վրա նախօրոք քսվում են KCNS-ի (կալիումի ռոդանիցի) լուծույթ: Այնուհետև համաչափ փչվում են FeCl3  (երկաթի (III) քլորիդի) լուծույթ և հայտնվում է օրենքի հայտնագործման տարեթիվը – 1869թ. :

Արդյունքների ամփոփում (2րոպե)
- Կատարենք եզրահանգում  (մեկ պարբերության սահմաններում) տարրերի հատկությունների փոփոխության օրինաչափության վերաբերյալ:
-Կատարենք եզրահանգում խմբերում տարրերի հատկությունների փոփոխման օրինաչափությունների վերաբերյալ:

-Տնային հանձնարարություններ:
-Գնահատում:


